
Аннотация: в статье рассматривается проектная технология. Обосно-

вывается актуальность использования проектной деятельности на уроках чу-

вашского языка и литературы в урочное и внеурочное время. В статье пред-

ставлен обзор методов, форм, этапов, принципов и оценивания по данной теме. 

Аннотаци: асăннă проектпа вăтам, аслă классенчи вӗренекенсемпе чăваш 

чӗлхипе литература урокӗсенче, класс тулашӗнчи мероприятисенче анлă усă 

курма пулать. Статьяра ӗç йӗркипе формине, мелӗсемпе меслечӗсене, тӗрлӗ 

предмет çыхăнăвне тата хаклавне шута илнӗ. 

Тĕп сăмахсем: проект форми, ӗç мелӗ, меслечӗ, мини-проект, монопроект, 

тӗрлӗ предмет çыхăнăвӗ, принципсем, хаклав. 

Пурнăç аталанăвĕ учителе паянхи кун тĕрлĕ технологи çине тайăнса ĕçлеме 

хистет. Вĕренекенсем пĕр-пĕринпе хутшăнма, курма, илтме, шырама, тупма, 

хăйсен ĕçне хаклама хăнăхса пыраççĕ. Çавăнпа та вĕренӳ пахалăхне ӳстерес 

тĕлĕшпе учитель урокра тĕрлĕ технологипе усă курать. Чи кирлĕ технологисен-

чен пĕри вăл – проект технологийĕ. Шкул вĕренĕвĕнче шыравпа тĕпчев ĕçĕсен 

пĕлтерĕшĕ çав тери пысăк [4]. 

Чăваш чĕлхипе литература урокĕсенче проект мĕлĕпе ĕçлессин тĕп задачи-

сем: 

− ачасене çĕнĕ пĕлӳ илме, вĕсен ăс-хакăлне аталантарма пулăшасси; 

− кирлĕ информацие шыраса тупма, унпа вырăнлă усă курма хăнăхтарасси; 

− пултарулăха ӳстерме çул уçса парасси. 

Проект тата тĕпчев  

Проект: ĕç результачĕ Тĕпчев: çĕнĕлĕхсем шырасси, тупасси 

Вĕренекенсем хушшинчи чи анлă сарăлнă 

проект формисем: вĕренӳ, социаллă, эколо-

ги, информаци, видеофильм, электронлă бук-

лет, реклама роликĕ, мероприятии сценарийĕ, 

предмет презентацийĕ тата ыт. те. 

Вĕренекенсем хушшинчи чи анлă сарăлнă 

тĕпчев формисем: наукăпа практика ĕçĕ, 

вĕренӳ тĕпчевĕ, экспедицисем, краеведени 

тĕпчевĕ, походсемпе экскурсисем, реферат, 

социаллă тĕпчев, доклад, наука статйи, ре-

цензи тата ыт. те.  
 

Проект ĕçĕн пайĕсем 

1. Результат тĕлĕшĕнчен (информаци, тĕпчев, обзор, проект-инсценировка, 

альманах, иллюстрацисен, пултарулăх ĕçĕсен е фольклор сборникĕсем, стена 

хаçачĕ, буклет, веб-сайт тата ыт. те.). 

2. Форма тĕлĕшĕнчен (видеофильм, реклама роликĕ, телепрограмма, паллă 

çынсенчен илнĕ интервью, репортаж). 

3. Ĕç мĕлĕсем (шырав, тĕпчев, пултарулăх, кăтарту-паллаштару, роль про-

екчĕсем). 

− Тĕпчев проекчĕ. Ку ĕç наукăллă тĕпчеве аса илтерет. Тема актуаллă пулм-

алла, тĕллевпе задачисене çирĕппĕн лартмалла, гипотеза палăртма пултармалла. 

Ĕç результатне тĕрĕс хак пама, пĕтĕмлетӳ тума пĕлмелле. 

− Информаци проекчĕ пĕр-пĕр япала е пулăм çинчен информаци пуçтарс-

сипе çыхăннă. Ку тĕлĕшпе пуçтарнă материала хаçатра е интернетра пичетлесе 

кăлармалла: статья, репортаж тата ыт. те. 

− Творчество проекчĕнче литература тата театр вăййисем, видеофильмсем 

ĕç результатне ирĕклĕнрех те çăмăллăнрах кăтартма май параççĕ. 

− Роль проекчĕпе ĕçлесси çăмăлах мар. Ку ĕçре вĕренекенсем литература 

хайлавĕсенчи сăнарсене рольсем тăрăх выляса кăтартаççĕ. Ĕç мĕнпе вĕçленет? 

Геройсем лару-тăрăва мĕнле татса параççĕ? Куракана уйрăмах çакă кăсăкланта-

рать. 

4. Пĕлӳ тĕлĕшĕнчен (монопроектсем – пĕр предметпа çеç йĕркеленеççĕ; 

предметсем хушшинчи çыхăну проекчĕ – 2–3 предмет тăрăх е наука пред-

мечĕсен çыхăнăвĕ урлă). 

5. Тĕрлĕ шайри проектсем (шкулти, шкул тулашĕнчи, регионсемпе тĕрлĕ 

халăхсем хушшинче иртекеннисем). 

− Монопроектсем пĕр предметпа пулса пыраççĕ. Ăна учитель-предметник 

йĕркелесе пырать. Вĕсене литература, чĕлхе е культура тĕлĕшĕнчен ирттерме 

пулать. 

− Предметсем хушшинчи çыхăну проекчĕ урок тулашĕнче темиçе учитель 

ертсе пынипе йĕркеленет. Кунта тĕрĕс проблема кăларса тăратасси тĕп 

вырăнта тăрать. Акă, тĕслĕхрен, ваттисен сăмахĕсене эпир кĕçĕн классенченех 

вĕренме пуçлатпăр. Вĕсене чăвашла çеç мар, вырăсла, акăлчанла танлаштарса 

вĕрентни те вырăнлă. Е тата тăван ен культуринче вырăс, тутар, çармăс, 

пушкăрт халăхĕсен йăли-йĕркисене те танлаштаруллă пăхни пысăк пӗлтерăшлӗ. 

6. Хутшăнакансен шучӗ тăрăх (пӗччен, мăшăрпа, ушкăнпа ӗçлесси). 

7. Калăпăшӗ тата вăхăчӗ тăрăх (мини-проектсем, 1–5 урока тăсăлаканни-

сем, 1–2 уйăха тăсăлаканнисем, 1 çул хушши ӗçлемеллисем). 

− Мини-проектсем – пӗр урок хушшинче туса ӗлкӗрмелли ӗç. Ăна ушкăн-

семпе, вариантпа, мăшăрпа йӗркелеме пулать. Хатӗрленме – 10 минут, кашни 

ушкăн хăй ӗçне хӳтӳлеме – 3–5 минут. Кластер, синквейн тăвасси тата ытти 

ӗçсем те хутшăнаççӗ. 

− 1–5 урока тăсăлакан проектра ушкăнсем ӗçлеççӗ. Кунта информаци 

пуçтарасси, материала хатӗрлесе çитересси, презентаци тăвасси тата ыт. 

те. Ку ӗçсем пурте килте, класс тулашӗнче пулса пыраççӗ. Тӗслӗхрен, «Хамăр 

енчи литература утăмӗсем» темăпа иртнӗ поект ӗçӗнче эпир вӗренекенсене 

Юхма Мишши, М. Карягина, Л. Сачкова, А. Тарасов, Р. Сарпи пурнăçӗпе пул-

тарулăхӗ тăрăх буклет, презентаци, видеоролик, интервью мелӗсемпе ӗçлет-

тертӗмӗр. 

− Пӗр е темиçе çула тăсăлакан проектсене ушкăнпа та, пӗччен те йӗрке-

леме пулать. Ку ӗçре шкулта е район шайӗнче, калăпăр, вӗренекенсем хушшин-

че наука пӗрлешӗвӗ йӗркеленме пултарать. Е тата «Ваттисен сăмахӗсене» 

эпир 5-мӗш класран пуçласа 8-мӗш класс таранах литература, чӗлхе тӗлӗшӗн-

чен тишкеретпӗр (тематика, лексика – антонимлă, синонимлă, хисеп ячӗллӗ 

ваттисен сăмахӗсем), наукăпа практика конференцине хутшăнса хӳтӗлетпӗр. 

Проект ӗçӗн тапхăрӗсем 

I. Хатӗрленӳ тапхăрӗ. Тема суйласа илмелле, гипотеза кăтартмалла, тăл-

левсемпе задачисене лартмалла, хутшăнакан ача шутне палăртмалла. 

II. Проект ӗçне йӗркелесе ярасси. Информаци тупас, пуçтарас меслетсене 

шырамалла, ӗçӗн содержанийӗ еплерех пулмаллине шухăшламалла. Ачасене 

тӗрлӗ ӗçсене ушкăнăн-ушкăнăн пайласа памалла. 

III. Вӗçленӳ тапхăрӗ. Шыранă тупнă, тӗпченӗ материала анализ тумалла, 

вӗсенчен кирлине суйласа илмелле, ӗçе йӗркене кӗртмелле. 

IV. Проектсене хӳтӗлесси. Кунта хатӗр результатсем кӗреççӗ: презентаци, 

статья, альбом, хаçат тата ыт. те. Проекта хӳтӗлес ӗç валли проект паспортне 

хатӗрлемелле (проект теми, автор, хутшăнакансем, наука ертӳçи). Паспортра 

тата проекта кӗскен сăнласа пани кирлӗ (ӗç тӗллевӗ, актуаллăх, практика ха-

клавӗ, тӗпчев мелӗсем, литература, результат). Проекта вӗçленӗ хыççăн хак па-

расси тӗп вырăнта тăрать. Кунта теори, практика тӗлӗшнчен темăна мӗнле уçса 

панине пăхаççӗ. Проект ӗçӗ хыççăн маллалли проблемăсене кăларса тăратаççӗ. 

Проект принципӗсем 

− Ху тĕллĕн шутласа пăх. Хамăра çакăн пек ыйтусем паратпăр: ун çинчен 

эпĕ мĕн пĕлетĕп? Мĕнле çĕнĕ шухăшсем тупма пултаратăп? Хам пĕлнипе мĕн-

ле пĕтĕмлетӳсем тумалла? 

− Хăвна кирлине справочниксемпе энциклопедисенчен вуласа пĕл. Вĕсенче 

мĕн çырнине ăнланма çăмăл пултăр тесе ӳкерчĕксем, текстсем, таблицăсем 

кĕртнĕ. 

− Кино е телефильмсемпе паллаш. Информацие эпир кĕнекерен çеç мар, 

художествăллă, наукăллă фильмсенчен те илме пултаратпăр. 

− Материала интернетран ил! Ӳкерчĕксемпе схемăсем тума, текстсем 

хатĕрлеме тата ытти ĕçе тума та компьютер пулăшать. 

− Çынсенчен ыйтса пĕл. Вĕсене икĕ пая пайлама пулать: специалистсем 

(ученăйсем, профессорсем, учительсем тата ыт. те), специалист мар çынсем 

(атте-анне, асатте-асанне тата ыт. те). 

− Сăна. Пăхма, ас тума, итлеме кашниех пултарать, анчах та курма та-

та илтме пурне те паман. Эпир куçпа пăхатпăр, хăлхапа итлетпĕр, пуçпа вара 

шухăшлатпăр та, илтетпĕр те. 

− Эксперимент ту. Эксперимент – опыт. Унпа тĕрлĕ пулăмсене тĕпчесе 

пĕлме пулать. Малтан хăвăн планна пăх, кайран – эксперимент результачĕсене 

тишкер. 

Çакăн йышши тĕпчев ĕçĕсене эпир наукăпа практика конференцийĕсенче 

кăтартатпăр тата хӳтĕлетпĕр. Пĕр-пĕр тĕпчеве темиçе эрнере те туса çитерме 

çук, çавăнпа та ăна маларах пуçламалла. Тепĕр чух вăл пĕр уйăх кăна мар, тата 

ытларах вăхăт та йышăнма пултарать. 

Проект ӗçне хаклани 

(Проект ӗçне хӳтӗлекенӗн уйрăм картти) 

 

Этапсем 
Хаклав  

критерийӗсем 

Вӗренекен  

хаклавӗ 

Вӗрентекен  

хаклавӗ 

Вӗрентекенсен 

хаклавӗ 

Хӳтӗлев Хăйӗнпе пал-

лаштарни 

   

Ыйту çине 

хуравлани 

(15 балл) 

    

Проект ӗçӗ Интеллектуаллăх 

(10 балл) 

   

Пултарулăх 

(10 балл) 

    

Практика ӗçӗ 

(10 балл) 

    

Ушкăнра ӗçлеме 

пӗлни (10 балл) 

    

 Пӗтӗмӗшле Результат 

(15 балл) 

   

Ӗçе тӗрӗс тунин 

хаклавӗ(15 балл) 

    

 

85–100 балл – «5»; 

70–85 балл – «4»; 

50–70 балл – «3»; 

50 балран каярах – «2». 

Проект ӗçне рейтинг тăрăхт хаклани 

 

Этапсем Хаклав критерийӗсем Балсем 

Ӗçе хаклани Актуаллăх, çӗнӗлӗх, темăна 

уçса пани 
5, 10, 20 

Калăпăшӗ 5, 10, 20  

Практика хаклавӗ 5, 10  

Хăй тӗллӗн ӗçленин шайӗ 10, 20  

Тӗрӗс çырни 5, 10, 15  

Рецензент хаклавӗ 5, 10  

Хӳтӗлев хаклавӗ Доклад пахалăхӗ 5, 10, 20 

Темăна уçса пани 5, 10, 20  

Предмет тӗлӗшӗнчен темăна 

уçни 
5, 10, 20 

 

Учитель ыйтăвӗсем çине 

хуравлани 
5, 10 

 

Ачасен ыйтăвӗсем çине 

хуравлани 
5, 10 

 

 

180–140 балл – «5»; 

135–100 балл – «4»; 

95–65 балл – «3»; 

65 балран каярах – «2». 

Çапла вара, проект технологийӗ ачасене тӗрӗс воспитани парас, тавра-

курăма аталантарас, тарăн пӗлӳ илме пулăшас ӗçре питӗ пысăк вырăн 

йышăнать. Вӗренекенсем тӗрлӗ информацие шыраса тупма, унпа тӗрӗс усă кур-

ма, çын умӗнче тухса калаçма хăнăхаççӗ. 

Ку ӗçре ача активлă пуласси учительтен нумай килет. Унăн вӗренекенсене 

хавхаланса ӗçлеме хăнăхтармалла, ӗçӗн результатне курма, хак пама хăнăхтарса 

пымалла. 

